
Владимир Уйба юӧртіс Президентӧс полномочнӧй петкӧдлысь Александр Гуцанлы Коми Республикаын социальнӧй юкӧнын да экономикаын серпас йылысь
Талун, моз тӧлысь 12 лунӧ, Сыктывкарын Коми Республикаса Юралысьлысь могъяс недыр кадколастӧ збыльмӧдысь аддзысьліс Россияса Президентӧс Рытыв-Войвыв федеральнӧй кытшын полномочнӧй петкӧдлысь Александр Гуцанкӧд. Сійӧ удж серти воис Коми Республикаӧ.
Владимир Уйба юӧртіс полномочнӧй петкӧдлысьлы аслас уджын бӧртасъяс йылысь сійӧ кадсянь, кор сійӧс индісны Коми Республикаса Юралысьлысь могъяс недыр кадколастӧ збыльмӧдысьӧн. Медводз артмис босьтны контроль улӧ COVID-19 выль коронавирус инфекциялысь паськалӧмсӧ да ладмӧдны дзоньвидзалун видзан системалысь пандемиядырся уджсӧ. Содтӧд дасьлун режимлысь дзескӧдана мераяссӧ пыртӧм вӧсна республикалӧн экономика ёна торксис. Та понда медшӧр мог – бӧр кыпӧдны экономикасӧ, сетны ичӧт да шӧр предпринимательстволы отсӧг да лӧсьӧдны бизнеслы выльысь ӧдйӧ уджавны заводитӧм вылӧ условиеяс.
«Ми пыртім ичӧт да шӧр бизнес субъектъяслы отсӧг сетан вель уна мера – финансӧвӧй, эмбур да вотъяс серти, - висьталіс Владимир Уйба. - Шуам, 2020 во вылӧ 2 прӧчентсянь 1 прӧчентӧдз чинтім организацияяслӧн эмбур вылӧ вотсӧ. Мераыс инмӧ вӧрзьӧдны позьтӧм эмбурлӧн сійӧ объектъяслы, кутшӧмъяс серти вот базасӧ урчитӧны кадастрӧвӧй дон серти. 2020-2022 вояс вылӧ кык пӧв чинтім вот перъян кокньӧдӧм система серти вотъяс. Тырвыйӧ капитализируйтім Коми Республикаса микрокредитнӧй компаниялысь уставнӧй капиталсӧ. Организацияыс сетӧ бизнеслы лӧсялана кредитъяс. «Менам бизнес» федеральнӧй платформаын лэдзам пилотнӧй проект, мый серти кутам лӧсьӧдны ӧтувъя площадка, кытысь асшӧр уджалысьяс вермасны босьтны канмусянь антикризиснӧй отсӧг сетан мераяс».
«Быд регион аслыспӧлӧс, отсалан мераяс серти странаса став субъектлы ӧтувъя "рецептыс" абу. Та вӧсна колӧ бура видзӧдны ситуация, ичӧт да шӧр бизнеслӧн состояние бӧрся, кыдз позьӧ тшӧкыдджыка аддзысьлыны асшӧр уджалысьяскӧд, сюся кывзыны, кор найӧ юксьӧны асланыс тӧжд-могӧн. Оз позь, медым найӧ тупкисны делӧнысӧ», - шуис А. Гуцан.
Россияса Президентӧс СЗФО-ын полномочнӧй петкӧдлысь тӧдчӧдіс, мый власьт да йӧз костын колӧ пыр кутны топыд воча йитӧд. Сійӧ бура донъяліс, мый Коми Республикаса Юралысьлысь могъяс збыльмӧдысь дугдывтӧг нуӧдӧ республикаса олысьяскӧд аддзысьлӧмъяс: «Татшӧм бура котыртӧм воча йитӧд пыр позьӧ стӧча тӧдмавны гражданаӧс майшӧдлысь мытшӧдъяс йылысь да воӧм юӧр серти ӧдйӧ примитны колана помшуӧмъяс».
Владимир Уйба нуӧдӧ татшӧм аддзысьлӧмъяссӧ водзмӧстчысьяскӧд, бизнес петкӧдлысьяскӧд, кар-районъясын сӧветъясса депутатъяскӧд, сикт овмӧдчанінъясса юралысьяскӧд. Быд аддзысьлӧм бӧрын лӧсьӧдӧны тшӧктӧмъяса протокол. Сэтчӧ пасйӧны урчитӧм кадколастъяссӧ да коді мыйысь кывкутӧ. Тшӧктӧмъяссӧ збыльмӧдӧм бӧрся видзӧдӧ Коми Республикаса Юралысьлысь могъяс збыльмӧдысьыс ачыс. Нёль тӧлысь уджалігӧн В. Уйба ветліс республикаса пӧшти став муниципалитетӧ – локтан вежонӧ сійӧ ветлас Мылдін районӧ.
Аддзысьлігӧн видлалісны и республикаса велӧдан учреждениеяс выль велӧдчан во кежлӧ да Коми Республикалы сё во тыригкежлӧ дасьтысян юалӧмъяс. 

Владимир Уйба проинформировал полпреда Президента Александра Гуцана о социально-экономической ситуации в Республике Коми
Рабочая встреча временно исполняющего обязанности Главы Республики Коми и полномочного представителя Президента России в Северо-Западном федеральном округе состоялась сегодня, 12 августа, в Сыктывкаре. Александр Гуцан посетил с рабочей поездкой Республику Коми.
Владимир Уйба доложил полпреду о результатах работы, проделанной со дня назначения на должность врио Главы Республики Коми. Прежде всего удалось взять под контроль ситуацию с распространением новой коронавирусной инфекции COVID-19 и наладить работу системы здравоохранения в условиях пандемии. Введение ограничительных мер режима повышенной готовности негативно отразилось на экономике республики. Поэтому сейчас первостепенная задача – восполнить понесённый экономический ущерб, оказать поддержку малому и среднему предпринимательству, создать условия для динамичного развития бизнеса.
«Мы ввели целый ряд мер поддержки субъектов малого и среднего бизнеса – финансовой, имущественной, налоговой, - рассказал Владимир Уйба. – Так, например, на 2020 год были снижены c 2 до 1 процента ставки налога на имущество организаций в отношении объектов недвижимого имущества, налоговая база по которым определяется как кадастровая стоимость. На период 2020–2022 гг. снижены в два раза налоговые ставки по упрощенной системе налогообложения. Докапитализирован уставной капитал Микрокредитной компании Республики Коми, которая выдаёт доступные для бизнеса кредиты. Мы запускаем на базе федеральной платформы «Мой бизнес» пилотный проект формирования единой площадки по получению предпринимателями мер антикризисной государственной поддержки».
«У каждого региона своя специфика и особенности, в части мер поддержки нет единого для всех субъектов страны "рецепта". Поэтому надо очень внимательно отслеживать ситуацию, состояние малого и среднего бизнеса, необходимо как можно чаще встречаться с предпринимателями, слушать и слышать их чаяния. Нельзя допустить, чтобы они прекратили своё дело», - заявил А. Гуцан.
Полномочный представитель Президента России в СЗФО подчеркнул важность постоянного диалога власти и общества, а также позитивно оценил регулярные личные встречи врио Главы Республики Коми с жителями республики: «Это хорошая практика обратной связи, которая позволяет из первых уст узнать о проблемах наших граждан, и исходя из полученной информации принимать необходимые оперативные решения».
Такие встречи Владимир Уйба проводит с общественниками, представителями бизнеса, депутатами городских и районных советов, главами сельских поселений. По итогам каждой встречи составляется протокол поручений с конкретными сроками и ответственными лицами, а их исполнение находится на личном контроле врио Главы Республики Коми. За четыре месяца работы В. Уйба объехал всю республику, побывал почти в каждом муниципалитете – на очереди Троицко-Печорский район, который планируется посетить на следующей неделе.
В ходе встречи рассмотрены также вопросы подготовки образовательных учреждений республики к новому учебному году, подготовки к столетию Республики Коми. 

